भारत सरकार

राज्‍य सभा
तारांकित प्रश्‍न सं. 312* 
23 मार्च, 2018 को उत्‍तरार्थ
विषय: कृषि पर शीतकालीन अल्प-वृष्टि का प्रभाव
*312. सरदार सुखदेव सिंह ढिंडसाः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या शीत ऋतु के दौरान अल्प-वृष्टि, अर्थात् वर्षा में चौंसठ प्रतिशत कमी होने के परिणामस्वरूप देश भर में किसानों की कठिनाइयां बढ़ जाने की संभावना है; और
(ख) यदि हां, तो ऐसी स्थिति से निपटने के लिए सरकार द्वारा क्या-क्या एहतियाती पूर्वोपाय किए गए हैं? 
उत्‍तर
कृषि एवं किसान कल्‍याण मंत्री (श्री राधा मोहन सिंह)
(क) एवं (ख): विवरण सभा पटल पर रख दिया गया है।
कृषि पर शीतकालीन अल्प-वृष्टि का प्रभाव के संबंध में दिनांक 23 मार्च, 2018 को राज्‍य सभा में उत्‍तर दिए जाने वाले तारांकित प्रश्‍न सं. 312 के भाग (क) एवं (ख) के उत्‍तर में उल्‍लिखित विवरण।
(क) एवं (ख): भारतीय मौसम विज्ञान विभाग के पास उपलब्‍ध सूचना के अनुसार 01 अक्‍तूबर, 2017 से 31 दिसम्‍बर, 2017 और 01 जनवरी, 2018 से 28 फरवरी, 2018 की अवधि के दौरान क्रमश: 11% और 63% कम वर्षा हुई थी। तथापि इससे वर्ष 2017-18 के दौरान रबी फसलों का उत्‍पादन प्रभावित नहीं हुआ है। वर्ष 2017-18 के दूसरे अग्रिम अनुमान के अनुसार रबी सीजन में खाद्यान्‍न उत्‍पादन का अनुमान 139.02 मिलियन टन है जो वर्ष 2016-17 के दौरान हुए 136.78 मिलियन टन के पिछले रिकार्ड उत्‍पादन से 2.24 मिलियन टन अधिक है। जबकि रबी तिलहनों का उत्‍पादन वर्ष 2017-18 में 9.52 मिलियन टन होने का अनुमान है जो वर्ष 2016-17 के दौरान हुए 9.76 मिलयन टन के उत्‍पादन से 0.24 मिलियन टन कम है। 

